भारत सरकार
रेल मंत्रालय
राज्य सभा
14.12.2018 के 
अतारांकित प्रश्न सं. 607 का उत्तर
रेलवे में टक्‍कर-रोधी यंत्र
607.
श्री सैयद नासिर हुसैन:


क्या रेल मंत्री यह बताने की कृपा करेंगे कि:

(1) क्‍या रेलवे में टक्‍कर-रोधी यंत्रों की सफलतापूर्वक जांच करके उन्‍हें संस्‍थापित कर दिया गया है और यदि हां, तो तत्‍संबंधी ब्‍यौरा क्‍या है;
(2) यदि नहीं, तो रेल दुर्घटनाओं को रोकने में इसे और अधिक प्रभावी बनाने के लिए इस यंत्र में सुधार करने की क्‍या कार्य योजना बनाई गई है;
(3) क्‍या रेलवे के कर्मचारियों की मदद लेने के अलावा, रेल पटरियों के नुक्‍स का पता लगाने के लिए किसी अन्‍य मशीन/यंत्र का भी इस्‍तेमाल किया जा रहा है और यदि हां, तो तत्‍संबंधी ब्‍यौरा क्‍या है; और 
(4) अन्‍य देशों में इस संबंध में की गई व्‍यवस्‍था का ब्‍यौरा क्‍या है?

उत्तर
संचार मंत्रालय में राज्‍य मंत्री (स्‍वतंत्र प्रभार) एवं
रेल मंत्रालय में राज्य मंत्री (श्री मनोज सिन्‍हा)

(क) से (घ): एक विवरण सभा पटल पर रख दिया गया है। 
*****
रेलवे में टक्‍कर-रोधी यंत्र के संबंध में दिनांक 14.12.2018 को राज्‍य सभा में                 श्री सैयद नासिर हुसैन के अतारांकित प्रश्‍न 607 के भाग (क) से (घ) के उत्‍तर से संबंधित विवरण।
(क) और (ख): कोंकण रेलवे कॉर्पोरेशन लिमिटेड (केआरसीएल) द्वारा विकसित टक्कर-रोधी उपकरण (एसीडी) को, पूर्वोत्तर सीमा रेलवे (पूसीरे) पर 1736 मार्ग किलोमीटर पर एक प्रायोगिक परियोजना के तहत मुहैया किया गया था। परीक्षणों के दौरान, जटिल परिचालनिक और तकनीकी समस्याओं का अनुभव किया गया जिन्हें एसीडी की डिजाइन की सीमाओं के कारण केआरसीएल द्वारा पूरी तरह से हल नहीं किया जा सका। अतः, एसीडी का विस्तार नहीं किया गया है। 
खतरे के निशान पर सिगनल देना (एसपीएडी) या अत्यधिक रफ्तार के कारण टक्कर से बचने के लिए ड्राइवरों (लोको पायलट) को स्वचालित गाड़ी सुरक्षा प्रणाली की प्रौद्योगिकीय सहायता को भारतीय रेल में संसाधनों की तंगियों के अध्‍यधीन उच्च घनत्व मार्गों / उपनगरीय खंडों के लिए प्राथमिकता रखते हुए उत्तरोत्तर रूप से अपनाया जा रहा है। 
वर्तमान में, भारतीय रेल पर निम्नलिखित विभिन्न स्वचालित गाड़ी सुरक्षा (एटीपी) प्रणालियां मौजूद हैं:
(i)
प्रमाणित यूरोपीय गाड़ी नियंत्रण प्रणाली (ईटीसीएस-एल 1) प्रौद्योगिकी के आधार पर स्वचालित गाड़ी सुरक्षा (एटीपी) प्रणाली को 342 आरकेएम (200 आरकेएम दिल्ली-आगरा खंड, 117 आरकेएम चेन्नै उपनगरीय खंड और मेट्रो रेलवे, कोलकाता के 25 आरकेएम) पर लागू कर दिया गया है। 
(ii)
सहायक चेतावनी प्रणाली (एडब्‍ल्‍यूएस) नामक एक एटीपी प्रणाली वर्तमान में मध्य रेलवे (240 आरकेएम) और पश्चिम रेलवे (124 आरकेएम) के मुंबई उपनगरीय खंड में 364 आरकेएम पर कार्य कर रही है।
(iii)
स्वदेश में विकसित गाड़ी टक्कर रोधी प्रणाली (टीसीएएस) नामक एक एटीपी प्रणाली का एक प्रायोगिक परियोजना के रूप में दक्षिण मध्य रेलवे के 250 आरकेएम पर परीक्षण किया जा रहा है।
(iv) 
पूरे भारतीय रेल नेटवर्क पर ईटीसीएस स्तर -2 के आधार पर स्वचालित गाड़ी सुरक्षा (एटीपी) प्रणाली उपलब्ध कराने का निर्णय लिया गया है।
व्यापक विचार-विमर्श के बाद, बड़े पैमाने पर कार्यान्वयन करने से पहले ईटीसीएस लेवल-2 प्रणाली का व्यापक परीक्षण करने का निर्णय लिया गया है, और तदनुसार, इसके लिए पूरक निर्माण कार्यक्रम 2018-19 में 4 निर्माण कार्यों को शामिल किया गया है।
(ग) और (घ): कीमैन की दैनिक गश्त के अलावा, अल्ट्रासोनिक दोष संसूचक (यूएसएफडी) प्रौद्योगिकी का उपयोग भारतीय रेल में सेवारत पटरियों और झलाई में त्रुटियों का पता लगाने हेतु किया जा रहा है और तदनुसार सुधारात्‍मक कदम उठाए जा रहे हैं।
हमारी जानकारी के अनुसार, अन्य देशों में इन्हीं प्रौद्योगिकियों का उपयोग पटरियों में खराबियों की संसूचना और उनकी पहचान के लिए किया जाता है।
****
